
Federalno ministarstvo okoliša i turizma, rješavajući zahtjev operatora - javnog poduzeća Beton – Perutina d.o.o. Čapljina  za postrojenje betonara na lokalitetu u mjestu Domanovići uz magistralni put M-6 (Čapljina – Stolac), na osnovu člana 69. i člana 71. Zakona o zaštiti okoliša (¨Službene novine Federacije BiH¨, br. 33/03)  te člana 200. Zakona o upravnom postupku (¨Službene novine Federacije BiH¨, br. 2/98 i 48/09), donosi:  

R J E Š E N J E  

Izdaje se okolišna dozvola za postrojenje za proizvodnju betona kapaciteta 105 m3/h javnom poduzeću Beton – Perutina d.o.o. Čapljina, koje se nalazi u mjestu Domanovići uz magistralni put M-6 (Čapljina – Stolac). Pogon je smješten na zemljištu označenom kao k.č. 1581/1, 1579 i 1580, k.o. Domanovići. Pogon za proizvodnju betona nalazi se uz magistralnu cestu M-6 na izlazu iz naselja Domanovići, cca. 10 km od Čapljine. Pogon je smješten na krškoj visoravni uz plodna poljoprivredna zemljišta pokrivena crvenicom. Najbliži stambeni objekt udaljen je cca. 50 m od samog postrojenja za proizvodnju betona
1. Postrojenja za proizvodnju betona za koja se izdaje okolišna dozvola 
Pogon za proizvodnju betona sastoji se od sljedećih cjelina: 

- uredski dio sa portom,
- postrojenje za proizvodnju betona 

– betonara kapaciteta 105 m3/h proizvođača ELBA-WERK iz 1982., sa pratećim objektima, 

- mehaničarska radionica, 

- upojni bunar, 

- parking za mehanizaciju.
2.1. Opis tehnološkog postupka
Osnovna djelatnost koja se obavlja na predmetnom postrojenju sa pratećim sadržajima je proizvodnja betona za potrebe građevinske industrije. Sam tijek odvijanja tehnološkog procesa proizvodnje betona se sastoji od slijedećih aktivnosti: 

• Priprema i skladištenje agregata 

• Proizvodnja betona 

U procesu pripreme betonske mješavine koriste se osnovne i pomoćne sirovine: 

• kameni agregat, 

• cement, 

• voda, 

• aditivi.

Proces proizvodnje betona se izvodi u četiri osnovne faze: 

• faza punjenja (cement, agregat, voda, dodatak - aditiv); 

• faza miješanja sastojaka; 

• faza pražnjenja betona u auto-miješalice (miksere); 

• faza čišćenja postrojenja.
Miješalica je automatska sa kompjuterskim doziranjem i upravljanjem. Spravljanje određenih kvaliteta - marki betona obavlja se automatski po već unaprijed napravljenim recepturama. Doziranje komponenti obavlja se automatskim vagama i dozatorima sa upravljačkog pulta. U miješalicu se unose sve potrebne komponente za gotov – sirov beton i to: - agregati – mljeveni ili prirodni krečnjaci. Čisti agregat se preko grane navlači na vagu i zatim usipa u miješalicu volumena, - cement se putem cijevi pomoću pužnog transportera iz silosa doprema preko vage u miješalicu (u skladu sa JUS standardom) - voda – tehnički čista voda cijevima se preko vage dovodi u miješalicu, - aditivi – se doziraju prema raznim potrebama i zahtjevima tržišta, odnosno proizvoda. Gotov svježi beton se usipa u mikser ili neko drugo prijevozno sredstvo i odvozi na mjesta ugradnje. Ovo postrojenje osigurava proizvodnju betona visoke kvalitete i homogenizacije. Materijali ugrađeni u postrojenje visoke su kvalitete, a sve pokretne radnje stroja upravljane su putem elektrohidrauličnih i elektropneumatskih sklopova, te kontrolirane pomoću električnih sklopova. Konstrukcija betonare je čelična sa AB temeljima.
2. Opće obaveze zaštite okoliša 

Beton – Perutina d.o.o. Čapljina, je dužno da  tokom, rada i prestanka rada betonare  ispuni opće obaveze zaštite okoliša tako da:

· ne ugrožava niti ometa zdravlje ljudi i ne predstavlja nesnosnu/pretjeranu smetnju za ljude koji žive na području uticaja betonare ili za okoliš zbog emisija supstanci, buke, mirisa, vibracija ili toplote ili saobraćaja ili od postrojenja;

· preduzme sve odgovarajuće preventivne mjere tako da se spriječi zagađenje i da se ne prouzrokuje značajnije zagađenje;

· izbjegava produkciju otpada; a ukoliko dolazi do stvaranja otpada količina svede na najmanju moguću mjeru ili izvrši reciklažu ili ukoliko to nije tehnički ili ekonomski izvodljivo otpad odlaže, a da se pri tome izbjegne ili smanji bilo kakav negativan uticaj na okoliš;

· efikasno koristi energetske i prirodne resurse;

· preduzme neophodne mjere za sprečavanje nesreća i ograničavanje njihovih posljedica;

· preduzme neophodne mjere nakon prestanka rada betonare da bi se izbjegao bilo kakav rizik od zagađenja i da bi se lokacija na kojoj se postrojenje nalazi vratila u zadovoljavajuće stanje. Zadovoljavajuće stanje znači da su ispunjeni svi standardi kvaliteta okoliša koji su relevantni za lokaciju betonare naročito oni koji se tiču zaštite zemljišta i vode; i
· ukoliko dođe do značajnih promjena u radu betonare obavijesti Federalno ministarstvo okoliša i turizma.
3.1. Mjere pod kojima se izdaje okolišna dozvola 
Tabela 1. Mjere za smanjenje emisija

	Medij u koji se ispuštaju emisije
	Mjere za smanjenje emisija
	Rokovi za sprovođenje mjera

	Zrak
	Kontrolisati podizanje prašine redovno vlažeći manipulativne površine, transportne puteve, skladište agregata naročito u vrijeme prijema sirovine. Koristiti sistem za raspršivanje vode (sistem za zamagljivanje).

Ne dozvoliti pretovaranje transportnih vozila, maksimalna visina tovara ne smije preći visinu ograde, izuzev ako je vozilo prekriveno ceradom.

Vozila koja prevoze najsitnije frakcije 0-5 mm obavezno prekriti ceradom i u sušnom period vlažiti.

Redovno održavati i tehnički kontrolisati opremu i mehanizaciju, a u slučaju kvara odmah obustaviti proizvodnju dok se kvar ne otkloni.

Redovno mjenjati filtere na silosima za cement.

Redovno prati točkove transportnih vozila pri izlazu iz pogona. Koristiti prskalice za pranje točkova, a sva otpadna voda ide na separator ulja imasti.

U silosima, na samom vrhu montirati posebne nepropusne filtere FC 3J24, sa sigurnosnim ventilima VPC273B.

	Kontinuirano izvršavati mjeru

	Buka
	Izvedbom zatvorenog sistema betonske deponije i protivzvučno izolovanom fasadom odnosno mješalnog dijela betonare, postići buku manju od 60 db na samom izvoru,

Redovno održavati i pravovremeno mijenjati dotrajala transportna vozila.

Planski provjeravati ispravnosti opreme i strojeva, tj. vršiti redovno održavanje i tehničke kontrole.

Ograničiti brzinu kretanja transportnih vozila na max 40 km/h.


	Kontinuirano izvršavati
mjeru

	Voda i tlo
	Koristiti zatvoreni sistem vode (otpadna – reciklirana voda, voda prilikom pranja vozila i same betonare se sakuplja u bazen i upotrebljava se kao tehnološka voda za proizvodnju betona),

Primjenom sredstava za razrijeđivanje, kao i fluidnih sredstava ili tekućih dodataka smanjiti potrebna količinu vode po m³ betona.

Ugrađen je separatora ulja i masti i preko njega voditi svu oborinsku vodu sa manipulativnih površina i pranja točkova transportnih vozila,

Šahtove obezbijediti i kontrolirati od prodiranja podzemnih voda.

Sanitarno – fekalne vode zbrinute su sistemom gradske kanalizacije.

Vršiti redovan nadzor i čišćenje svih elemenata odvodnje od strane ovlaštenog preduzeća.

Postupati prema postojećoj vodnoj dozvoli.

U slučaju ispuštanja naftnih derivata, tehničkih ulja i masti iz strojeva i vozila, osigurati sredstva za upijanje naftnih derivata, piljevinu i sl. 

Osoblje mora biti obučeno da koristi ove materijale.

U slučaju manjih, neophodnih, tehničkih popravki i dolijevanja goriva i ulja u građevinske mašine na lokaciji potrebno je ispod mjesta popravka postaviti limenu posudu odgovarajuće veličine minimalno 1,0 × 1,0 ×0,1 m, u koju se može sakupljati eventualno proliveno gorivo ili ulje.

	Kontinuirano izvršavati
mjeru

	Otpad
	Postupati u skladu sa Planom upravljanja otpadom.

Uspostaviti evidencija o količinama, vrsti i načinu zbrinjavanja otpadnih materija,

Prikupljati, selektirati i adekvatno konačno zbrinjavati otpadnih ulja i čvrstog energetskog otpada,  nakon remonta i redovnih radova betonare,

Otpadne materije koje je moguće reciklirati,  kolektovati i predati licenciranim firmama za upravljanje otpadnim materijama,

Otpadne materije, biomasa, kao i neiskorišteni građevinski materijal prikupljati na određenim privremenim i kontroliranim deponijama,
Upotrebljive otpadne materije i biomasu usmjeriti za ponovno korištenje i reciklažu, 
Nabavku ulja i maziva za postrojenja, kao i aditiva za beton vršiti prema jednomjesečnim potrebama,

Ulja i maziva za postrojenja, kao i aditive za beton koristiti racionalno i se spriječi njihovo nekontrolisano prosipanje,

Opasni otpad (staro motorno ulje, zauljene krpe, ambalažu, akumulatore, baterije i sl.) odlagati u  posebno označene posude ili spremnike i uz prateći list predati ovlaštenom sakupljaču sa kojim operator mora sklopiti ugovor.

Sve aditive i ulja i maziva skladištiti na nepropusnoj površini - tankvanama. Shodno tome postojeće skladište ulja i maziva mora biti smješetno u  nepropusni bazen - tankvanu.

Za zbrinjavanje svih vrsta otpada, posebno opasnog obezbjediti ugovore sa ovlaštenim preduzećima.


	Kontinuirano izvršavati mjeru

	Mjere nakon zatvaranja postrojenja
	Otpad nastao prilikom rušenja i uklanjanja postrojenja zbrinuti na okolinski prihvatljiv način, primjenjujući propise koji jesu ili će biti na snazi, što između ostalog, podrazumijeva:

· uklajnjanje ulja i maziva iz postrojenja i ustupanje istoga organizacijama koje su ovlaštene, te kadrovski i tehnički osposobljene za prikupljanje opasnog otpada, organizacijama ovlaštenim za prikupljanje opasnog otpada, ustupiti i akumulatore, baterijske uloške, halogena rasvjetna tijela, 

· da se druge opasne materije koje se u pogonu zateknu u vrijeme uklanjanja postrojenja, sortirati prema vrsti materijala i ustupe ovlaštenoj organizaciji,

· da se zemljište dovede u prvobitno stanje.
· 
	


4. Granične vrijednosti emisija za zagađujuće materije
4. 1. Granične vrijednosti kvaliteta zraka
Na osnovu Pravilnika o načinu vršenja monitoringa kvaliteta zraka i definiranju vrsta zagađujućih vrsta zagađujućih materija, graničnih vrijednosti i drugih standarda kvaliteta zraka („Službene novine Federacije BiH“, broj 1/12) maksimalne dozvoljene vrijednosti za lebdeće čestice i sediment (taložni prah) date su u tabeli 2 i tabeli 3.
Tabela 2. Maksimalne dozvoljene vrijednosti za lebdeće čestice
	Zagađujuća materija
	Period uzorkovanja
	Granična 
prosječna godišnja vrijednost
	Granična
Visoka vrijednost 

	LČ10
	24 sata
	50
	100 (mg/m3)◦

	ULČ
	24 sata
	150
	350 (mg/m3)◦


· Napomena: ne smije biti prekoračena više od 7 puta u kalendarskoj godini (98 – i procentil)
Tabela 3. Maksimalne dozvoljene vrijednosti za sediment (taložni prah)
	Zagađujuća materija
	Period uzorkovanja
	Granična prosječna godišnja vrijednost
	Granična
Visoka vrijednost 

	Taložni prah- ukupno
	Jedan mjesec
	200 (mg/m2d)
	350 (mg/m2d)◦


Napomena: odnosi se na mjesec u godini sa najvišim vrijednostima depozicije/taloga.
4.2. Granične vrijednosti zagađanja vode

Beton-Perutina d.o.o. Čapljina je dužano da zagađujuće materije karakteristične za ovu vrstu proizvodnja. a koje se ispuštaju u sistem javne kanalizacije ili drugi prijemnik - površinske vode u skladu sa Uredbom o uslovima ispuštanja otpadnih voda u prirodne recipijente i sustav javne kanalizacije („Službene novine Federacije BiH“, broj: 26/20) imaju vrijednosti navedene u tabeli 4.
Tabela 4. Granične vrijednosti emisije supstanci i parametara kvaliteta 
                za tehnološke otpadne vode 

	PARAMETAR
	MJERNA

JEDINICA
	POVRŠINSKE

VODE
	JAVNA 

KANALIZACIJA

	OPĆI PARAMETRI
	
	
	

	Temperatura  
	            oC
	30
	40

	pH
	
	6,5-9,0
	6,5-9,5

	Taložive materije 
	       (ml/l)
	0,5
	10,0

	Ukupne suspendirane materije 
	       (mg/l)
	35
	400

	REŽIM KISIKA
	
	
	

	BPK5  
	    (mgO2/l)
	25
	250

	KPK-Cr  
	    (mgO2/l)
	125
	700


Minimalni broj godišnjih uzorkovanja zavisi od priticaja /količine/ tehnoloških otpadnih voda i iznosi:

	Protok otpadnih voda (m3/dan)
	Broj ispitivanja u toku godine

	                         0 -    50 
	                       1


4.3.  Granične vrijednosti buke

Zakonom o zaštiti od buke („Službene novine Federacije BiH“, broj: 110/12) kojim su propisani dozvoljeni nivoi vanjske buke u različitim zonama (područjima).

Tabela 5. Granične vrijednosti buke
	Područje (zona)
	Namjena područja
	Najviši dozvoljeni nivo vanjske buke (dBA)

	
	
	15 min Leq
	Vršni nivo

	
	
	Dan
	Noć
	L1

	VI
	Industrijsko, skladišno, servisno i saobraćajno područje bez stanova
	70
	70
	85


5. Monitoring 

Monitoringom treba osigurati praćenje i mjerenje ključnih karakteristika aktivnosti postrojenja betonare koje znatno mogu uticati na okoliš.

Razlozi i ciljevi za uspostavljanje ovakvog monitoringa – praćenja uticaja na okoliš su:

· da se prate promjene stanja okoliša i uticaj na živi svijet kako bi se ukazalo na potrebe smanjenja zagađivanja, 
· da se lociraju i prate uzroci kako bi se mogle preduzimati korektivne i preventivne mjere,
· da se može vršiti vrednovanje usaglašenosti sa relevantnim zakonskim propisima, prije svega sa zakonima iz oblasti zaštite okoliša.
Monitoring se primjenjuje u pogonima u kojima se odvijaju aktivnosti iz djelatnosti, koje mogu uticati na okoliš, a podrazumjeva organizacione operacije po sektorima kao i načine izvještavanja. 

Godišnji plan monitoringa izrađuju odgovorne osobe koje su zadužene za izvršenje istog. Godišnji plan monitoringa odgovorni rukovoditelji pojedinih sektora, operatora  Beton-Perutina d.o.o. Čapljina dostavljaju menadžeru za okolinsko upravljanje koje on ocjenjuje i ukoliko je potrebno vraća na korekcije navedenim rukovoditeljima sektora.

Mjerenje emisije i monitoring ostalih parametara treba da vode ovlaštene organizacije na osnovu utvrđenih metodoligija mjerenja koje su u skladu sa važećom zakonskom regulativom.

Operator je dužan da vrši monitoring u skladu sa važećim zakonskim obavezama propisanim narčito sljedećim provedbenim propisima: 

Monitoring vrši zakonski ovlaštena i osposobljena institucija i to  automatskom opremom.

Tabela 6. Monitoring

	Medij
	Parametar
	Mjesto uzorkovanja
	Učestalost mjerenja

	Zrak
	LČ10 ((g/m3)
	- Na graničnim područjima pogona prema susjednim parcelama na jugoistoku i sjeverozapadu.
	Jednom godišnje.


	Zrak
	Taložni prah (mg/m2d)
	- Na graničnim područjima pogona prema susjednim parcelama na jugoistoku i sjeverozapadu.
	Jednom godišnje.



	Voda
	Otpadna voda
	Ispust iz taložnika
	Uredbom o uslovima ispuštanja otpadnih voda u prirodne recipijente i sustav javne kanalizacije („Službene novine Federacije BiH“, broj: 26/20

	Buka
	Nivo buke (dB)
	- Kod najbližeg stambenog objekta
	  Po potrebi/prijavi građana 


- Mjerenje vršiti sedimentatorima, a analiza obuhvata težinu sedimenta

5.1. Operator je dužan bez odlaganja prijaviti svaku vanrednu situaciju koja značajno utiče na okoliš 

6. Izvještavanje

Izvještavati Federalno ministarstvo okoliša i turizma o prikupljenim podacima kako je to propisano odredbama Poglavlja IV Pravilnika o registrima postrojenja i zagađivanjima („Službene novine Federacije BiH“, broj: 82/07). Izvještaji trebaju biti poslani najkasnije do 30.06. tekuće godine za prethodnu godinu izvještavanja.

Unositi podatke u informacioni sitem-bazu podataka u skladu sa Uredba o informacionom sistemu upravljanja otpadom (''Službene novine Federacije BiH'', broj: 97/18) koji vodi Fond za zastitu okoliša Federacije BiH.
Operator je dužan bez odlaganja prijaviti svaku vanrednu situaciju koja značajno utiče na okoliš.

Podatke o izvršenim mjerenjima izvođač mjerenja je dužan čuvati u svojoj arhivi najmanje pet godina.

7. Period važenja dozvole
Ova okolišna dozvola važi  pet godina od dana uručenja rješenja strankama.

O b r a z l o ž e nj e
Operator – privredno društvo Beton – Perutina d.o.o. Čapljina  je dana 30. 10. 2020. godine podnio je zahtjev za izdavanje okolišne dozvole za postrojenje za proizvodnju betona godišnjeg kapaciteta 105 m3/h i upravnu zgradu. 
Uz zahtjev koji je urađen u skladu sa članom 18. Zakona o izmjenama i dopunama zakona o zaštiti okoliša (¨“Službene novine Federacije BiH, broj 38/09), pripremila je konsultanstka kuća Zagrebinspekt d.o.o. Mostar.
Zahtjev za izdavanje okolišne dozvole sadrži: 
· ime i adresu operatora/investitora, 

· izvod iz planskog akta odnosnog područja sa ucrtanom legendom o namjeni površina šireg područja i namjenama površine predmetne lokacije,

· lokaciju pogona i postrojenja kao i opis: 

· pogona i postrojenja i aktivnosti (plan, tehnički opis rada, itd), 

· osnovnih i pomoćnih sirovina, ostalih supstanci i energije koja se koristi ili koju proizvodi pogon i postrojenje, 

· izvora emisija iz pogona i postrojenja, 

· stanja lokacije pogona i postrojenja,                                                                                                                                           

· prirode i količine predviđenih emisija iz pogona i postrojenja u okoliš (zrak, voda, tlo) kao i identifikacije značajnih utjecaja na okoliš, 

· predloženih mjera, tehnologija i drugih tehnika za spriječavanje ili ukoliko to nije moguće, smanjenje emisija iz postrojenja, 

· mjera za spriječavanje produkcije i za povrat korisnog materijala iz otpada koji produkuje postrojenje, 

· ostalih mjera radi usklađivanja s osnovnim obvezama operatora, posebice mjera nakon zatvaranja postrojenja, 

· mjera planiranih za monitoring emisija unutar područja i/ili njihov utjecaj; 

· predviđenih alternativnih rješenja; 

· kopiju zahtjeva za dobijanje drugih dopuštenja koja će biti izdana zajedno s okolišnim dopuštenjem, 

· netehnički rezime,

plan upravljanja otpadom i

-prilog.
Na osnovu Zakona o vodama („Službene novine Federacije BiH br. 70/06) i Pravilnika o sadržaju, obliku, uvjetima, načinu izdavanja i čuvanja vodnih akata vodama („Službene novine Federacije BiH br. 6/08 i 57/09) privredno društvo Beton-Perutina d.o.o. Čapljina je pribavilo Rješenje o vodnoj dozvoli broj UPI/40-1/25-4-118/19 od 02.12.2019. godine koja je izdala Agencija za vodno područje Jadranskog mora, Mostar za ispuštanje tehnoloških otpadnih voda sa lokacije pogona i postrojenja za proizvodnja betona sa upravnim objektom.

Dana 25.10.2018. godine podnosilac zahtjeva je obaviješten da je dužan dopuniti zahtjev u skladu sa članom 18. (54 a) Zakona o izmjenama i dopunama zaštiti okoliša („Službene novine Federacije BiH“, broj: 38/09).
U zahtjev za izdavanje okolišne dozvole moguće je bilo izvršiti javni uvid u prostorijama  Federalnog ministarstva okoliša i turizma, ul. Hamdije Čemerlića 2, Sarajevo i na web stranici www.fmoit.gov.ba na podlinku okolišne dozvole, javne rasprave, odnosno na web adresi:  https://www.fmoit.gov.ba/bs/okolisne-dozvole/javne-rasprave-i-javni-uvidi/javni-uvid-u-zahtjev-u-postupku-ponovnog-izdavanja-okolisne-dozvole-za-privredno-drustvo-beton-perutina-d-o-o-capljina-betonska-baza-kapaciteta-105-m3-h.

U zakonskom roku nisu pristigle primjedbe javnosti.

Dana 19. 11. 2020. godine dopisom broj: UPI 05/2-02-19-5-129/20 o podnošenju zahtjeva za izdavanje okolišne dozvole obaviješteni su sljedeći zainteresirani subjekti:

· Općina Čapljina,

· Ministarstvo graditeljstva i prostornog uređenja HNK,
· Ministarstvo trgovine turizma i zaštite okoliša HNK.

i u zakonskom roku nije bilo primjedbi.

Uvidom u zahtjev za izdavanje kolišne dozvole, plan upravljanja otpadom, vodni akt utrvrđeno je da su ispunjeni zakonom utvrđeni preduvjeti za obnovu okolišne dozvole tako da je sukladno čl. 68. i čl. 71. Zakona o zaštiti okoliša odlučeno kao u dispozitivu ovog rješenja. 

U skladu sa ovom okolišnom dozvolom, operator - privredno društvo je dužno provoditi sve mjere propisane u cilju očuvanju čistoće zraka, tla, vode, adekvatnog upravljanja otpadom, zaštite stanovništva, biljnog i životinjskog svijeta, mjere sigurnosti i predostrožnosti od incidentnih situacija, provoditi mjerenja zagađujućih materija i monitoring, te  izvještavati ovo Ministartvo o tome kako je to propisano ovom okolišnom dozvolom i na zakonom propisan način.

Ovo rješenje je konačno i protiv njega nije dopuštena žalba. 

Protiv ovog rješenja može se pokrenuti upravni spor podnošenjem tužbe kod Kantonalnog suda  u Sarajevu u roku od 30 dana od dana prijema rješenja. Tužba se podnosi u dva istovjetna primjerka i uz istu se prilaže ovo rješenje u originalu ili ovjerenom prijepisu.

U skladu sa Zakonom o federalnim upravnim taksama i tarifi federalnih upravnih taksi („Službene novine Federacije BiH“, broj 43/13), podnosilac zahtjeva je uplatio 250,00 KM na budžetski račun kod UNION banke d.d. Sarajevo.  










            M I N I S T R I C A

                          dr. Edita Đapo

Dostavljeno:
· Beton – Perutina d.o.o. Čapljina  

· Općina Čapljina

· Ministarstvo trgovine turizma i zaštite okoliša HNK

· Federalna uprava za inspekcijske poslove,
· dokumentaciji,

· arhivi. 

